
ᑎᓴᒻᐸ 5, 2008 
 
ᕕᓕᔅ ᐴᓕᔪ 
ᓚᐃᓴᑖᖅᑐᓕᕆᔨᓄᑦ ᐊᐅᓚᑦᑎᔨ 
ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ 
 
                             ᖃᕆᑕᐅᔭᒃᑯᑦ ᐅᕗᙵᕐᓗᒍ: licensing@nunavutwaterboard.org 
 
ᐱᔾᔪᑖ: ᑐᑭᓯᒋᐊᖅᑎᑦᑎᒃᑲᓐᓂᕈᑎ Lupin-ᑯᓐᓄᑦ ᖃᓄᐃᑦᑑᓂᖓ ᐃ ᐃᒪᕐᒧᑦ ᓚᐃᓴᑖᕈᑎ ᐊᓯᔾᔨᕆᐊᕈᑎᒧᑦ 
ᑐᒃᓯᕋᐅᑎ (N.W.B. ᑐᖅᑯᖅᓯᒪᕝᕕᐊᑕ ᓈᓴᐅᑖ 2AM-LUP0008) 
 
ᐃᓚᓐᓇᕆᔮᒃ ᐴᓕᔪ: 
 
Lupin-ᑯᑦ ᒎᓗᓄᑦ ᐅᔭᕋᖕᓂᐊᕐᕕᒃ ᓇᖕᒥᓂᕆᔭᐅᔪᖅ Lupin Mine Inc-ᑯᓐᓄᑦ. (ᑎᒦᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᑦ 
Zinifex Canada Inc.-ᑯᓐᓄᑦ) ᐃᓂᖃᖅᐳᖅ 285 ᑭᓚᒦᑕᔅ-ᐸᓗᒃ ᖁᕐᓗᖅᑑᑉ ᓂᒋᖅᐸᓯᐊᓂ. ᐱᓕᕆᐊᖅ ᒫᓐᓇ 
ᑲᒪᒋᔭᐅᕗᖅ ᑲᔪᓯᑎᑕᐅᓪᓗᓂᓗ Zinifex-ᑯᑦ ᐋᖅᑭᒃᓯᕙᒃᖢᑎᑦ ᒪᑭᒪᔾᔪᑎᒃᓴᑦᑎᐊᕙᐅᓇᔭᕐᒪᖔᑦ ᐅᔭᕋᖕᓂᐊᕐᕕᖓ 
ᒪᒃᐱᖅᑕᐅᔭᕆᐊᖃᒃᑲᓐᓂᕋᔭᕐᓂᖅᐸᑦ. Zinifex Canada Inc.-ᑯᑦ ᐅᕝᕙᓘᓐᓃᑦ Zinifex ᒫᓐᓇ ᑐᒃᓯᕌᖃᖅᐳᑦ 
ᖃᓄᐃᑦᑑᓂᖓ ᐃ-ᒧᑦ ᐃᒪᕐᒧᑦ ᓚᐃᓴᑖᕋᓲᑎᒋᓇᓱᒃᑕᖓ Lupin ᐱᓕᕆᐊᖓᓐᓄᑦ ᓄᑖᙳᕆᐊᖁᔭᐅᓪᓗᓂ 
ᐊᕐᕌᒍᓄᑦ 5-ᓂ 7-ᓄᑦ, ᓚᐃᓴᑖᕈᑎᓗ ᑐᒃᓯᕋᐅᑎ ᐱᓕᕆᐊᖑᒐᓗᐊᕐᒪᖔᑦ ᑎᑎᖅᑲᑎᒍᑦ ᑐᓴᖅᑕᐅᔪᒃᓴᐅᑕᐅᓕᕐᓗᓂ 
ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ ᑕᐃᒪᐃᖁᔨᓯᒪᑎᓪᓗᒋᑦ.   
 
ᓄᓇᕗᑦ ᒐᕙᒪᖓ, ᐊᕙᑎᓕᕆᔨᒃᑯᑦ ᐱᓕᕆᐊᖃᓚᐅᖅᐳᑦ ᐱᓕᕆᔾᔪᑎᓄᑦ ᖃᐅᔨᓴᕈᑕᐅᓯᒪᔪᓄᑦ ᐊᒻᒪ 
ᑕᑯᑎᑕᐅᓗᑎᑦ ᐱᓕᕆᔾᔪᑎᓄᑦ ᐅᖃᐅᓯᐅᓯᒪᔪᓂᒃ ᑐᙵᕕᖃᖅᑐᓂᑦ ᑎᓕᔭᐅᔾᔪᑎᒋᓯᒪᔭᑦᑎᓐᓄᑦ ᐊᕙᑎᑦᑎᓐᓄᑦ 
ᓴᐳᔾᔨᓂᕐᒧᑦ ᒪᓕᒐᑦᑎᓐᓂ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ ᐊᒃᑑᐸ 27, 2008-ᒥ ᐃᓱᒪᒋᔭᒃᓴᓂᒃ 
ᐊᒃᑐᐊᓂᓕᖕᓂᒃ ᐊᒥᐊᒃᑯᕐᓗᑯᐃᑦ ᐊᐅᓚᑕᐅᓂᖏᑦ ᑯᕕᖃᑦᑕᕐᓂᕐᒧᓪᓗ ᐅᐸᓗᖓᐃᔭᐅᑎᓄᑦ ᐱᕙᒌᔭᕈᑎᓂᒃ 
ᑐᓴᕐᕕᒋᓇᓱᓚᐅᖅᑎᓪᓗᑎᒍᑦ. ᓄᕙᒻᐸ 17, 2008-ᒥ, ᐱᓕᕆᔾᔪᑎᓄᑦ ᐃᓱᒪᒋᔭᒃᓴᐃᑦ ᐅᖃᐅᓯᐅᓚᐅᖅᐳᑦ 
ᐱᓕᕆᔾᔪᑎᓄᑦ ᑲᑎᒪᔾᔪᑎᖃᖅᑎᓪᓗᑕ ᑭᖑᓂᐊᒍᓪᓗ ᑲᑎᒪᕐᔪᐊᖅᑎᑦᑎᓚᐅᖅᖢᑕ. ᐱᓕᕆᔾᔪᑎᓄᑦ 
ᑲᑎᒪᔾᔪᑎᖃᖅᑎᓪᓗᑕ, Zinifex-ᑯᑦ ᑭᐅᔾᔪᑎᒃᓴᖃᑦᑎᐊᓚᐅᖅᐳᑦ ᐊᒥᐊᒃᑯᕐᓗᑯᓄᑦ ᐃᓱᒪᒋᔭᒃᓴᐅᔪᑦ 
ᑐᑭᓯᓇᖅᓯᑎᑦᑎᒋᐊᓪᓚᒃᖢᑎᑦ ᐱᔾᔪᑎᖃᖅᖢᑎᑦ ᐊᒥᐊᒃᑯᕐᓗᑰᕙᒃᑐᓂᒃ ᑕᒫᓂᕐᕆᔪᓂᒃ ᑕᑯᑎᑦᑎᓪᓗᑎᓪᓗ 
ᐊᐅᓚᑦᑎᓂᕐᒧᑦ ᐱᕙᒌᔭᕈᑎᓂᒃ ᐅᖃᐅᓯᖃᕈᒪᓪᓗᑎᑦ ᖃᓄᖅ ᐊᒥᐊᒃᑯᕐᓗᑯᐃᑦ ᑲᒪᒋᔭᐅᔪᓐᓇᕐᒪᖔᑕ 
ᖃᐅᔨᓴᖅᑕᐅᕙᒡᓗᑎᓪᓗ ᑲᒪᒋᔭᐅᑎᓪᓗᒋᑦ ᑲᔪᓯᑎᑕᐅᑎᓪᓗᒋᓪᓗ, ᑲᔪᓯᑎᑦᑎᔪᒪᒧᑦ ᓱᕈᕐᓇᖅᑐᑦ ᐊᕙᑎᑦᑎᓐᓄᑦ 
ᓯᐊᒻᒪᒃᑎᖅᑕᐃᓕᒪᑎᓪᓗᒋᑦ. ᐊᒻᒪᑦᑕᐅᖅ, Zinifex ᐱᓕᕆᐊᖃᕈᒪᓪᓚᑦᑖᕆᕗᑦ ᐋᖅᑭᒋᐊᖅᓯᔪᒪᓪᓗᑎᑦ 
ᑯᕕᖃᑦᑕᕐᓂᕐᒧᑦ ᐅᐸᓗᖓᐃᔭᐅᑎᓄᑦ ᐱᕙᒌᔭᕈᑎᒥᒃ ᓴᖅᑭᑦᑎᔪᒪᒧᑦ ᐃᓱᒪᒋᔭᒃᓴᐅᔪᓂᒃ ᓴᖅᑭᑕᐅᓚᐅᖅᑐᓂᑦ 
ᐊᕙᑎᓕᕆᔨᒃᑯᓐᓄᑦ ᐊᒃᑑᐸ 27, 2008-ᒥ.  
 
ᑕᐃᒪᐃᒻᒪᑦ, ᐊᕙᑎᓕᕆᔨᒃᑯᑦ ᐱᔪᓐᓇᐅᑎᑖᖅᑎᑦᑎᔪᒪᕗᑦ ᐱᔪᓐᓇᐅᑎᑦᑎᓐᓂ ᐅᖃᐅᓯᒃᓴᒃᑲᓐᓂᑦᑎᓐᓂ 
ᑭᐅᔭᐅᓚᐅᖅᑎᓪᓗᒋᑦ ᐃᓱᒪᒋᔭᐅᓯᒪᔪᑦ ᐅᖃᐅᓯᐅᓚᐅᖅᑐᑦ ᖁᓛᓃᑦᑐᑦ Zinifex-ᑯᓐᓂ.   
 



 
ᐊᕙᑎᓕᕆᔨᑦ 

2 

ᐊᕙᑎᓕᕆᔨᒃᑯᑦ ᖁᔭᓕᕗᑦ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓂᒃ ᐱᕕᖃᖅᑎᑦᑎᔪᓐᓇᓚᐅᕐᒪᑕ 
ᐅᖃᐅᓯᕆᔭᐅᔪᒪᔪᓂᒃ ᐅᖃᖅᑎᑦᑎᔪᓐᓇᖅᖢᑎᑦ Lupin-ᑯᑦ ᐃᒪᕐᒧᑦ ᓚᐃᓴᑖᕈᑎᒋᓇᓱᒃᑖᑕ ᑐᒃᓯᕋᐅᑎᖓᓐᓂᒃ 
ᐅᖃᐅᓯᖃᖅᑎᓪᓗᒋᑦ. ᐊᐱᖅᑯᓯᒃᓴᖃᒃᑲᓐᓂᑐᐊᕈᔅᓯ ᖃᐅᔨᒋᐊᕐᕕᒋᔭᐅᖃᑦᑕᕐᓂᐊᖅᐳᒍᑦ.  
 
ᐅᕙᙶᖅᑐᖅ, 
 
ᑎᑎᖅᑲᓪᓚᑦᑖᖅ ᐊᑎᓕᐅᖅᑕᐅᕗᖅ ᐆᒧᖓ 
 
ᕼᐊᓚᓐ ᔨᐊ 
ᐊᐅᓚᑦᑎᔨ, ᐊᕙᑎᓕᕆᓂᕐᒧᑦ ᖃᐅᔨᓴᖅᑎᑦ 
ᐊᕙᑎᓕᕆᔨᑦ 
ᓄᓇᕗᑦ ᒐᕙᒪᖓ 
P.O. Box 1000, Station 1360 
Iqaluit, Nunavut X0A 0H0 
ᖃᕆᑕᐅᔭᒃᑯᑦ: hyeh@gov.nu.ca 

